
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԹՄՐԱՄՈԼՈՒԹՅԱՆ ԵՎ ԹՄՐԱՄԻՋՈՑՆԵՐԻ ԱՊՕՐԻՆԻ ՇՐՋԱՆԱՌՈՒԹՅԱՆ ԴԵՄ ՊԱՅՔԱՐԻ 2014 ԹՎԱԿԱՆԻ ՄԻՋՈՑԱՌՈՒՄՆԵՐԻ ԾՐԱԳՐԻ ԵՎ
ԺԱՄԱՆԱԿԱՑՈՒՅՑԻ`  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆ ԳՈՐԾՈՒՆԵՈՒԹՅԱՆ ՈԼՈՐՏԻՆ ՎԵՐԱԲԵՐՎՈՂ ԾՐԱԳՐԱՅԻՆ ՄԻՋՈՑԱՌՈՒՄՆԵՐԻ ԿԱՏԱՐՄԱՆ ՄԱՍԻՆ
1. Թմրամոլության և թմրամիջոցների ապօրինի շրջանառության դեմ պայքարի ոլորտը կանոնակարգող` Հայաստանի Հանրապետության ներպետական իրավական ակտերի համակարգային վերլուծության իրականացում և անհրաժեշտության դեպքում դրանցում փոփոխություններ և լրացումներ կատարելու վերաբերյալ առաջարկություններ ներկայացնելը՝ ՄԱԿ-ի կոնվենցիաների և միջազգային փաստաթղթերի դրույթներին համապատասխան


Նախապատրաստվել և ստորագրվել է <<Թմրամիջոցների և հոգեմետ նյութերի ապօրինի շրջանառության դեմ պայքարի ուղղությամբ գործողությունները կանոնակարգելու և ՀՀ ոստիկանության ԿՀԴՊ ԳՎ ԹԱՇԴՊՎ համակարգող գործառույթների արդյունավետությունը բարձրացնելու մասին>> թիվ 1-ՑԳ ցուցումը:

Մշակվել և ՀՀ ոստիկանության իրավաբանական վարչություն է ներկայացվել «Հետագա օգտագործումն աննպատակահարմար ճանաչված թմրամիջոցների,          հոգեմետ  /հոգեներգործուն/  նյութերի  և դրանց պրեկուրսորների, պատրաստման գործիքների  և սարքավորումների ոչնչացման կարգը հաստատելու մասին» ՀՀ կառավարության որոշման նախագիծը:
   Մշակվել և ՀՀ ոստիկանության իրավաբանական վարչություն է ներկայացվել <<ՀՀ քրեական օրենսգրքում փոփոխություններ և լրացումներ կատարելու մասին>>, <<ՀՀ վարչական օրենսգրքում փոփոխություններ և լրացումներ կատարելու մասին>> ՀՀ  օրենքների, <<ՀՀ կառավարության 2003թ. օգոստոսի 2-ի  թիվ 1129-Ն որոշման մեջ  փոփոխություններ և լրացումներ կատարելու մասին>>  ՀՀ  կառավարության  որոշման նախագծերը, որոնք  գտնվում են ամփոփման փուլում: 


Ինչպես նաև մշակվել է «ՀՀ կառավարության  թիվ 270-Ն որոշման մեջ փոփոխություններ  և լրացումներ կատարելու մասին» ՀՀ կառավարության որոշման նախագիծ: 

2014թ. սեպտեմբերի 25-ին ըմդունվել է <<Հայաստանի Հանրապետությունում թմրամոլության և թմրամիջոցների ապօրինի շրջանառության դեմ պայքարի 2015 թվականի միջոցառումների իրականացման ծրագիրը և ժամանակացույցը հաստատելու մասին>> ՀՀ կառավարության թիվ 1053-Ա որոշումը:

2. 2013 թվականին իրականցված աշխատանքների արդյունքների հիման վրա Հայաստանի Հանրապետությունում թմրամոլության և թմրամիջոցների ապօրինի շրջանառության դեմ տարվող պայքարին վերաբերող դիդակտիկ նյութերի և դրանց կից նկարագրական զեկույցների նախապատրաստում (հայերեն, ռուսերեն, անգլերեն)


ՀՀ ոստիկանության պետի 2012թ. հուլիսի 3-ի  թիվ 2750-Ա հրամանի 1-ին կետի պահանջների համաձայն նախապատրաստվել են ՀՀ-ում թմրամոլության, թմրամիջոցների, հոգեմետ նյութերի և դրանց պրեկուրսորների ապօրինի շրջանառության դեմ պայքարի ոլորտին վերաբերող դիդակտիկ նյութեր /հայերեն, ռուսերեն, անգլերեն լեզուներով/:

2014թ. հունիս ամսին <<Բուսական և սինթետիկ ծագում ունեցող թմրամիջոցները, դրանց ճանաչումն ու տարբերակումը, առկա խնդիրներն ու դրաց լուծումները, փորձաքննության անցկացման ընթացակարգը>> թեմայով անցկացվել է սեմինար պարապմունք դիդակտիկ նյութերի, պրակտիկ խնդիրների մատուցմամբ:
3. Հայաստանի Հանրապետության տարածքում ի հայտ եկած նոր թմրամիջոցների, հոգեմետ նյութերի և դրանց պրեկուրսորների ընդգրկումն արգելվող և հսկվող նյութերի ցանկում, համապատասխան փոփոխությունների և լրացումների կատարումը դրանց չափերը սահմանող ցանկերում

ՀՀ-ում նոր տեսակի դիզայներական թմրամիջոցներ /<<Սպայս>> անվամբ ծխախոտային խառնուրդներ/ հայտնաբերելու փաստի կապակցությամբ, ՀՀ ԿԱ ոստիկանության նախաձեռնությամբ նախապատրաստվել է նմանատիպ սինթետիկ կանաբիոիդների ցանկ իրենց քիմիական բաղադրություններով և չափաքանակներով, որոնց շրջանառությունը ՀՀ-ում անհրաժեշտ է արգելել: Այդ պատճառով նախապատրաստվել է <<ՀՀ կառավարության 2003 թ. օգոստոսի 21-ի թիվ 1129-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման, <<ՀՀ քրեական օրենսգրքում փոփոխություններ և լրացումներ կատարելու մասին>>, <<Վարչական իրավախախտումների վերաբերյալ ՀՀ օրենքում փոփոխություններ և լրացումներ կատարելու մասին>> ՀՀ օրենքների նախագծերի փաթեթ` նշված ցանկը լրացնելու վերոհիշյալ որոշման և օրենքների հավելվածներում: ՀՀ կառավարության որոշման և ՀՀ օրենքների նախագծերը ՀՀ Ազգային Ժողովում 17.12.2014թ. ընդունվել է 1-ին և 2-րդ ընթերցմամբ: 
2014 թվականին ՀՀ ոստիկանությունում ստեղծվել է կոնտակտային կետ ՄԱԿ-ի թմրամիջոցների դեմ պայքարի հանձնաժողովի նախաձեռնությամբ ստեղծված  ION PROJEKT / Նոր ի հայտ եկած հոգեմետ նյութերի նկատմամբ միջազգային օպերացիաների իրականացման նախաձեռնություն/  նախագծին մասնակցելու համար, որի նպատակն է հայտնաբերված նոր հոգեմետ նյութերի վերաբերյալ տեղեկատվության փոխանակումը: ՀՀ ոստիկանության ՓՔ վարչությունից ստացվել է 56 նոր ի հայտ եկած հոգեմետ նյութերի ցուցակներ իրենց բանաձևերով, որոնք ուղարվել են ՀՀ առողջապահության նախարարություն` նյութերի չափաքանակները որոշելու համար:

4. Թմրամոլության և թմրամիջոցների ապօրինի շրջանառության դեմ պայքարում Հայաստանի Հանրապետության կողմից վավերացված միջպետական համաձայնագրերի, միջազգային ծրագրերի դրույթների իրականացում

<<ԱՊՀ մասնակից պետությունների թմրամոլության հակազդման և թմրամիջոցների, հոգեմետ նյութերի ու դրանց պրեկուրսորների ապօրինի շրջանառության դեմ պայքարի 2014-2018թթ. համագործակցության>> ծրագրի շրջանակներում իրականացվել են մի շարք միջոցառումներ:

Թմրամիջոցների, հոգեմետ նյութերի և դրանց պրեկուրսորների ապօրինի շրջանառության դեմ պայքարում տեղեկատվության փոխանակման ուղղությամբ  ԱՊՀ Կազմակերպված հանցավորության և հանցագործությունների այլ վտանգավոր տեսակների դեմ պայքարի համակարգման  Բյուրոին  պարբերաբար տրամադրվել է  ՀՀ օրենսդրության, նորմատիվ իրավական ակտերի, վիճակագրական  և  Հայաստանի Հանրապետությունում թմրամիջոցների, հոգեմետ նյութերի և դրանց պրեկուրսորների ապօրինի շրջանառության վերլուծական տեղեկանքներ: 

2014թ. ընթացքում թմրամիջոցների ապօրինի շրջանառության դեպքերի հայտնաբերման, դրանցում ներգրավված անձանց և ապօրինի շրջանառությունից  առգրավված թմրամիջոցների քանակի վերաբերյալ ամենամսյա տեղեկություններ են ուղարկվել Կազմակերպված հանցավորության և հանցագործությունների այլ վտանգավոր տեսակների դեմ պայքարի համակարգման  Բյուրոի  տվյալների մասնագիտացված պահոցում  և ՀԱՊԿ անդամ-պետությունների  ապօրինի շրջանառության դեմ պայքարի իրավասու մարմինների ղեկավարների համակարգման  խորհրդի  միավորված տվյալների պահոցում համապատասխան  հաշվառում  կատարելու  համար:  
<<2014-2018թթ. համար թմրամիջոցների, հոգեմետ նյութերի և դրանց բաղադրիչների անօրինական շրջանառության դեմ պայքարում և թմրամոլության հակազդման  ԱՊՀ մասնակից-պետությունների համագործակցության  ծրագրի  իրագործման  ուղղությամբ  ԱՊՀ  մասնակից-պետությունների ներքին գործերի նախարարների խորհրդի>> պլանի համաձայն 2014թ. օգոստոսի 4-ից մինչև սեպտեմբերի 6-ը անցկացվել է <<Կանեփ-Կակաչ-2014>> համալիր օպերատիվ-կանխարգելիչ միջոցառումը:
ՀԱՊԿ անդամ-պետությունների անվտանգության խորհրդի նստաշրջանում ընդունված 2014թ. ընթացքում թմրամիջոցների ապօրինի շրջանառության դեմ պայքարի միջոցառումների ծրագրի շրջանակներում /2013թ. սեպտեմբեր/, ինչպես նաև ՀԱՊԿ անդամ-պետությունների թմրամիջոցների ապօրինի շրջանառության դեմ պայքարի իրավասու մարմինների ղեկավարների խորհրդի պլանի համաձայն 2014թ. մայիսի 20-ին մինչև մայիսի 25-ը և սեպտեմբերի 12-ից մինչև 16-ը անցկացվել է համապատասխանաբար <<Կանալ-Հարավային թակարդ>> և <<Կանալ-Հովիտ>> լոկալ հակաթմրանյութային գործողությունները: <<Կանալ>> լոկալ հակաթմրանյութային գործողությունների Միջազգային համակարգման շտաբում մասնակցում էին ՀԱՊԿ քարտուղարության, Հայաստանի Հանրապետության, Բելառուսի Հանրապետության, Ղազախստանի Հանրապետության, Ղրղզստանի Հանրապետության, Ռուսաստանի Դաշնության, Տաջիկստանի Հանրապետության թմրամիջոցների ապօրինի շրջանառության դեմ պայքարի իրավասու մարմինների ներկայացուցիչները: Որպես դիտորդ հրավիրված էին նաև Իրանի, Պակիստանի, Աֆղանստանի և Չինաստանի ներկայացուցիչները:

6.  Թմրամիջոցների, հոգեմետ նյութերի և դրանց պրեկուրսորների ապօրինի շրջանառության կանխարգելման արդյունավետության բարձրացման ուղղությամբ առաջարկություններ ներկայացնելը

Հայաստանի Հանրապետությունում թմրամոլության, թմրամիջոցների, հոգեմետ նյութերի և դրանց պրեկուրսորների ապօրինի շրջանառության դեմ պայքարի արդյունավետության բարձրացման, ինչպես նաև այդ ուղղությամբ տարվող աշխատանքները պատշաճ կազմակերպելու նպատակով 2014 թվականի հունիսի 27-ին ՀՀ ոստիկանության պետի առաջին տեղակալ, ոստիկանության գեներալ-լեյտենանտ Հունան Պողոսյանի մոտ անցկացվեց օպերատիվ խորհրդակցություն, որին մասնակցում էին ՀՀ ոստիկանության ԿՀԴՊ Գլխավոր վարչության և թմրամիջոցների անօրինական շրջանառության դեմ պայքարի վարչության ղեկավար կազմը: Քննարկման արդյունքներով տրվեցին կոնկրետ հանձնարարականներ:

Թմրամիջոց պարունակող բույսերի ցանքերի, վայրի աճած բույսերի հայտնաբերման և ոչնչացման, դրանց փոխադրման ուղղիների արգելափակման նպատակով  Հայաստանի Հանրապետության տարածքում 2014թ. օգոստոսի 4-ից մինչև սեպտեմբերի 6-ը անցկացվել է <<Կանեփ-Կակաչ-2014>> համալիր օպերատիվ-կանխարգելիչ միջոցառումը,  որի ընթացքում`

 հայտնաբերվել և այրման միջոցով ոչնչացվել է 85 տոննա 453 կգ վայրի աճած և ապօրինի աճեցված կանեփի և 146.6 կգ կակաչի կանաչ զանգված: Բացի վերոգրյալը, ստացված օպերատիվ տեղեկությունների իրացման արդյունքում հայտնաբերվել է հանցագործության 99 դեպք, որից 76-ը` վերաբերվում է թմրամիջոցների ապօրինի շրջանառությանը: Տնամերձ 286 հողամասերից հայտնաբերվել և առգրավվել է ապօրինի աճեցված 2 տոննա 761 կգ կանեփի բույս, 26 կգ կակաչի բույս և 600 գրամ կակաչի գլխիկներ: Հարուցվել է 127 քրեական գործ ՀՀ քր. օր-ի 273 հոդվածի հատկանիշներով:  ՀՀ ՎԻՎ օր-ի 110 պրիմ 2 հոդվածի հատկանիշներով` 6 անձ ենթարկվել է վարչական պատասխանատվության: 


Ի կատարումն ՀՀ ոստիկանության կենտրոնական ապարատի 2014թ. գործուղումների պլանի 4.1.1 կետի թմրամոլության, թմրամիջոցների, հոգեմետ նյութերի և դրանց պրեկուրսորների ապօրինի շրջանառության դեմ տարվող պայքարի արդյունավետությունը բարձրացնելու ուղղությամբ գործնական և մեթոդական օգնություն է ցուցաբերվել ՀՀ ոստիկանության Վայոց Ձորի վարչությանը և ենթակա ստորաբաժանումներին:
7.  Ժամկետային զինծառայողների շրջանում կանխարգելիչ և դաստիարակչական   միջոցառումների անցկացման առաջարկություններ ներկայացնելը

Զինծառայողների շրջանում թմրամիջոցների ապօրինի գործածման կանխարգելման նպատակով` Հայաստանի Հանրապետության տարածքում 2014թ. օգոստոսի 4-ից մինչև սեպտեմբերի 6-ը անցկացված <<Կանեփ-Կակաչ-2014>> համալիր օպերատիվ-կանխարգելիչ միջոցառմանը ակտիվ մասնակցություն են ունեցել նաև ՀՀ մարզերում տեղակայված զորամասերում ծառայող ժամկետային զինծառայողները:

ՀՀ ոստիկանության զորքերի զորամասերի պայմանագրային զինծառայողների հետ անցկացվել են իրավական-դաստիարակչական աշխատանքներ՝ <<Թմրանյութերի ապօրինի օգտագործման և շրջանառության համար օրենքով սահմանված պատասխանատվությունը>>, <<Թմրանյութերի ապօրինի օգտագործումը և նրա բացասական ազդեցությունը անձի առողջության և վարքագծի վրա>> թեմաներով:
8.1  ՀՀ ոստիկանության տարածքային ստորաբաժանումների և տարածքային զինկոմիսարիատների սերտ համագործակցություն


Համաձայն, ՀՀ ոստիկանության պետի 27.02.2012թ-ի թիվ 8-Ց ցուցումի, ՀՀ ոստիկանության տարածքային ստորաբաժանումներում  ՀԿԱ վարչության ծառայողների մասնակցությամբ անց են կացվել շուրջ 28 սեմինար հանդիպումներ, որոնց ընթացքում հանձնարարվել է տեղերում ակտիվ համագործակցել տարածքային զինկոմիսարիատների հետ, այդ թվում՝ զորակոչիկների շրջանում թմրամոլության և թմրամիջոցների ապօրինի շրջանառության դեմ պայքարի և կանխարգելման աշխատանքներում: 
23.02.2010թ-ի թիվ 4-Ց ցուցումի համաձայն, ոստիկանություն-հասարակություն կապն ամրապնդելու նպատակով, մինչև      2014թ-ի դեկտեմբեր ամիսը տեղերում մշտական աշխատանքներ են տարվել նաև ազգագաբնակչության հետ անցկացված շուրջ 2720 հանդիպումների ընթացքում: Ոստիկանության կողմից ազգաբնակչությանը տրվել է անհրաժեշտ պարզաբանում՝ թմրամոլության և թմրամիջոցների ապօրինի շրջանառության դեմ պայքարի և կանխարգելման անհրաժեշտության վերաբերյալ:


2014թ-ի ամառային զորակոչի ընթացքում զորակոչվել է շուրջ 9425 զորակոչիկ, իսկ  ձմեռային զորակոչը անց է կացվելու 2014թ-ի դեկտեմբեր - 2015թ-ի հունվար ամիսների ժամանակահատվածում, որի ընթացքում  ոստիկանության կողմից նախատեսվում է վերոնշյալ գործընթացի իրականացումը: Զորակոչն իրականացնելիս ոստիկանության ՀԿԱ ստորաբաժանումները ապահովում են պատշաճ հասարակական կարգը և երթևեկության անվտանգությունը, ինչպես նաև փոխհամագործակցում են տարածքային զինկոմիսարիատների հետ՝ զորակոչիկների շրջանում պրոֆիլակտիկ-կանխարգելիչ աշխատանքներ իրականացնելու ուղղությամբ:
9.1 Հանրային և մասնավոր հեռուստաընկերությունների հետ համատեղ հատուկ հաղորդումների, թեմատիկ ֆիլմերի, տեսահոլովակների պատրաստում և ցուցադրում
2014թ. հունվար ամսին տարեկան կտրվածքով վերլուծության են ենթարկվել 2013թ. ընթացքում հանրապետությունում թմրամիջոցների, հոգեմետ նյութերի եւ դրանց պրեկուրսորների ապօրինի շրջանառության դեմ տարվող պայքարի վիճակը, ինչպես թեմատիկ, այնպես էլ գրաֆիկական տեսքով /տեղեկատվությունը տեղադրվել է www.police.am պաշտոնական կայքի թմրամիջոցների դեմ պայքար բաժնում/:

      <<Հ1>> հեռուստաընկերության <<02>> և <<Արմենիա>> հեռուստաընկերության <<Հերթապահ մաս>>, <<Կիրակնօրյա հերթապահ մաս>>  հաղորդաշարերով եթեր է հեռարձակվել 42 տեսանյութ:

      <<02>> շաբաթաթերթում տպագրվել է 79 օպերատիվ նյութ և 15 թեմատիկ հոդված:

ՀՀ ոստիկանության պաշտոնական կայքի ՕՊԵՐԱՏԻՎ ԱՄՓՈՓԱԳՐԵՐ բաժնի ԹՄՐԱՆՅՈՒԹԻ ՀԱՅՏՆԱԲԵՐՈՒՄ ենթաբաժնում զետեղվել է թմրամիջոցների ապօրինի շրջանառության վերաբերյալ 85 տեղեկատվություն:

ԹՄՐԱԲԻԶՆԵՍԻ ԴԵՄ ՊԱՅՔԱՐ բաժնի ենթաբաժիններում զետեղվել է 77 տեղեկատվություն:
ՀՀ-ում թմրամոլության, թմրամիջոցների ապօրինի շրջանառության  դեմ տարվող  պայքարի և արդյունքների մասին հարցազրույցներ են կազմակերպվել ՀՀ ոստիկանության ԿՀԴՊ ԳՎ ԹԱՇԴՊՎ աշխատակիցների հետ, որոնք հեռարձակվել են <<Հ3>>, <<Միր>>, <<Ար>>, <<Արմնյուզ>> և <<Արմենիա>>  հեռուստաընկերություններով, <<Սուր անկյուն>> հաղորդաշարով, ինչպես  նաև պատրաստվել և եթեր են հեռարձակվել թեմատիկ նյութեր:  Անցկացվել է մամուլի 3 ասուլիս:

9.2. Թմրամոլության կանխարգելման նպատակով քարոզչական աշխատանքների կազմակերպում և անհրաժեշտ տեղեկատվության տարածում


25.04.2014թ. <<Դասը վարում է ոստիկանը>> թեմայով դասախոսություններ են անցկացվել ավագ դպրոցներում, այդ թվում` թմրամոլության վնասի և հետևանքների թեմայով:


ՀՀ ոստիկանության ԿՀԴՊ ԳՎ ԹԱՇԴՊ վարչության ծառայողի կողմից ՀՀ ոստիկանության կրթահամալիրում անց են կացվել դասընթացներ` նվիրված թմրամոլության, թմրամիջոցների, հոգեմետ նյութերի և դրանց պրեկուրսորների ապօրինի շրջանառության դեմ տարվող պայքարում տակտիկական և ռազմավարական խնդիրներին:


ՀՀ ոստիկանության ԿՀԴՊ ԳՎ ծառայողը 24.03.2014թ. մասնակցել է ՄԱԿ-ի հայաստանյան գրասենյակի կողմից կազմակերպված մամուլի ասուլիսին` նվիրված Թմրամիջոցների վերահսկման միջազգային խորհրդի 2013 թվականի տարեկան զեկույցի ներկայացմանը, որի ժամանակ ոստիկանության ներկայացուցիչը հանդես է եկել ելույթով: 

 ՀՀ ոստիկանության  ՓՔ վարչության ծռայողը Հանրային՝ Հ 3 հեռուստաալիքով ԿՀԴՊ ԳՎ ԹԱՇԴՊՎ  հետ համատեղ, <<սպայս>> տեսակի թմրամիջոցների, դրանց վնասակար հատկություն​ների վերաբերյալ տրվել են պարզաբանումներ:

ՀՀ ոստիկանության ֆինանսաբյուջետային վարչությանը նախատեսված միջոցառումների իրականացման համար ՀՀ ոստիկանության  ՀԿԼ վարչության կողմից ֆինանսավորման հայտ չի ներկայացվել:

10.  ԱՊՀ  և  ՀԱՊԿ-ի  անդամ-պետությունների իրավապահ մարմինների ուսումնական  հաստատություններում  հանրապետության իրավապահ մարմինների  իրավասու  ստորաբաժանումների  ծառայողների վերապատրաստման  կամ  գիտելիքների  կատարելագործման  այլ  ծրագրերին ներգրավում

Թմրամիջոցների, հոգեմետ նյութերի և դրանց պրեկուրսորների  ապօրինի շրջանառության դեմ պայքարի ոլորտում աշխատակիցների մասնագիտական գիտելիքների և որակավորման բարձացման նպատակով,  ՀԱՊԿ  անդամ-պետությունների  հիմնական  կազմակերպչական  միջոցառումների պլանի  համաձայն` թմրամիջոցների, հոգեմետ նյութերի և դրանց պրեկուրսորների  ապօրինի շրջանառության դեմ պայքարի ոլորտում աշխատակիցների մասնագիտական գիտելիքների և որակավորման բարձացման նպատակով  2014թ. ընթացքում գործուղվել է  ՀՀ  ոստիկանության ԿՀԴՊԳՎ  1 ծառայող:
ՀՀ ոստիկանության ՓՔ վարչությունը աշխատակիցը 2014թ. սեպտեմբերի 3-ից  4-ը Ռուսաստանի Դաշնության Մոսկվա քաղաքում մասնակցել են <<ՌԴ թմրամիջոցների շրջանառության վերահսկման դաշնա​յին ծառայության հատուկ և քրեագիտական ապահովման Դեպարտամենտի փորձաքրեագիտական վարչության>> բազայի հիման վրա կազմակերպված աշխատանքային հանդիպմանը և 2014թ. հոկտեմբերի 26-ից նոյեմբերի 1-ն ընկած ժամանակահատվածում՝ ՌԴ Մոսկվա քաղաքում <<ՌԴ ՆԳՆ փորձաքրեա​գիտական կենտրոնի քիմիական հետազոտությունների բաժնում>> մասնակցել են՝<<Սպայս>> տեսակի թմրամիջոցների հետա​զոտու​թյան մեթոդները թեմայով որակավորման բարձրացման գործնական պրակտիկ դասընթացների: 

11.1.  Թմրամոլության և թմրամիջոցների ապօրինի շրջանառության դեմ պայքարում ՀՀ-ում միջազգային փորձի ներդրման նպատակով խորհրդակցությունների, սեմինարների մասնակցության ապահովում


07.02.2014թ. ՀՀ ոստիկանության ԿՀԴՊ ԳՎ  ԹԱՇԴՊ վարչության և ՀՀ-ում ԱՄՆ-ի դեսպանատան ներկայացուցիչների հետ անցկացվել է աշխատանքային հանդիպում` հետագա համագործակցության զարգացման ուղղությամբ:


2014թ. ապրիլի 9-ից մինչև ապրիլի 12-ը ՀՀ ոստիկանության ԿՀԴՊ Գլխավոր վարչության և ՌԴ թմրամիջոցների վերահսկման դաշնային ծառայություն ներկայացուցիչների հետ անցկացվել է աշխատանքային հանդիպում` <<Հակաթմրանյութային գործողություն կենտրոնի>> ստեղծմանն աջակցման հարցերի շուրջ:


29.04.2014թ. ՀՀ ոստիկանության ԿՀԴՊ ԳՎ-ում հանդիպում է կազմակերպվել Չեխայի փորձագետի հետ, որը ներկայացրել է իրենց երկրում գործող տեղեկատվական համակարգի արդյունավետության  մասին և այն ՀՀ-ում ներդնելու և շահագործելու նպատակահարմարությունը:


2014 թվականի հունիսի 23-ից հուլիսի 4-ը ՄԱԿ-ի Թմրամիջոցների և հանցավորության դեմ պայքարի գրասենյակի և Համաշխարհային մաքսային կազմակերպության <<Կոնտեյներների վերահսկողության ծրագրի>> շրջանակներում Հայաստանի Արարատյան մաքսատանն անցկացված դասընթացներին մասնակցել են ՀՀ ոստիկանության ԿՀԴՊ ԳՎ ԹԱՇԴՊՎ երկու ծառայող: Դասընթացի ընթացքում քննարկվել և ուսումնասիրվել են կոնտեյներների շարժի, անօրինական տեղափոխումների վերաբերյալ բազմաթիվ խնդիրներ, տեսական և գործնական օրինակներով ուսումնասիրվել են վերահսկողության միջոցները:   

21.11.2014թ. ՀՀ ոստիկանության ԿՀԴՊ Գլխավոր վարչությունում կայացել է  աշխատանքային հանդիպում ԱՄՆ թմրամիջոցների դեմ պայքարի վարչության հատուկ գործակալ Կամերոն Թեյլորի, թմրամիջոցների դեմ պայքարի և իրավապահ համագործակցության գրասենյակի ղեկավար Ջեկ Անդերսոնի,   վերջինիս օգնական Մարիցա Հովհաննիսյանի և ՀՀ ոստիկանության ԿՀԴՊԳՎ ղեկավարության հետ: Հանդիպման ժամանակ ոստիկանության  ներկայացուցիչների կողմից  ներկայացվեց  Հայաստանի Հանրապետությունում թմրամիջոցների ապօրինի շրջանառության դեմ տարվող պայքարի և արդյունքների վիճակը, մաքսանենգ ճանապարհով Հայաստանի Հանրապետություն ներկրվող <<ծանր>> թմրամիջոցների ուղիների հայտնաբերման, առգրավված թմրամիջոցների տեսակների և դրանց թաքստոցների, տարածաշրջանային և միջգերատեսչական համագործակցության, ինչպես նաև ՀՀ-ում իրականացվող ռազմավարական ծրագրերի և օրենսդրական դաշտի բարեփոխումների մասին:
25.11.2014թ.  ՀՀ ոստիկանության ԿՀԴՊԳՎ ծառայողների և Ֆրանսիայի դեսպանության իրավական հարցերով ներքին անվտանգության կցորդ Ստեփան Ռոփերսի միջև տեղի էր ունեցել հանդիպում <<Թմրամոլության և թմրամիջոցների ապօրինի շրջանառության  դեմ պայքարի վիճակագրության, մեթադոնային ծրագրի արդյունավետության և  երկու երկրներում կիրառվող փորձի փոխանակման մասին>> հարցերով հանդիպում:
26.11.2014թ  Հայաստանի Հանրապետություն ժամանած Լեհաստանի ՆԳ նախարարության միջազգային համագործակցության և եվրոպական ֆոնդերի վարչության ավագ փորձագետ Մարիուշ Կոնիեչնիի գլխավորած պատվիրակությունը և ՀՀ ոստիկանության ԿՀԴՊԳՎ ԹԱՇԴՊՎ ծառայողների հետ հանդիպման ընթացքում քննարկել են <<Հայաստանի Հանրապետության հետ Արևելյան Գործընկերության ոստիկանական համագործակցության ծրագրի շրջանակներում` 2015-2017թթ. գործողությունների ծրագրի>> նախագիծը: Լեհական կողմը ներկայացրել է եռամյա ոստիկանական համագործակցության ծրագրի ներկա ընթացքը, ՀՀ ոստիկանության համար Ծրագրում ներառված առաջնային գործողությունները: 

ՀՀ ոստիկանության ՓՔ վարչության կողմից 2014թ. հոկտեմբերի 30-ին Ռուս-Հայկական սլավոնական համալսարանում <<դատական փորձաքննությունների դերը հանցավորության դեմ պայքա​րում>> թեմայի շրջանակներում կարդացվել է զեկույց և տրամադրվել են գիտական հոդվածներ:

ՀՀ ոստիկանության կրթահամալիրի ներկայացուցիչները մասնակցել են 2014թ. փետրվարի 17-ից 24-ը և մարտի 24-ից 28-ը ընկած ժամանակահատվածում Երևան քաղաքում Մեծ Բրիտանիայի քրեական հետախուզության  ազգային ծառայության աշխատակիցների կողմից անցկացված դասընթացներին, որոնց մեջ ներառված են եղել <<Թմրանյութերի ապօրինի շրջանառության հետ կապված հանցագործությունների օպերատիվ կանխարգելման և բացահայտման>>  ու <<Թմրամոլության հետ կապված իրավախախտումների  դեմ տարվող պայքարի առանձնահատկությունների>> վերաբերյալ թեմաններ: 
2014թ. նոյեմբերի 26-ից 27-ը ՌԴ Մոսկվա քաղաքի ՆԳՆ Կառավարման ակադեմիայում,  ՀՀ ոստիկանության կրթահամալիրի պետի տեղակալը  մասնակցել է <<ԱՊՀ  մասնակից պետությունների  իրավասու մարմինների միջազգային օպերատիվ-հետախուզական համագործակցությունը թմրամիջոցների և հոգեմետ նյութերի անօրինական շրջանառության  հակազդման բնագավառում>> թեմայով կազմակերպված միջազգային գիտա-գործնական  կոնֆերանսին: 

11.2. Փորձագիտական և աշխատանքային խմբերում ակտիվ մասնակցություն
ՀՀ ոստիկանության ԿՀԴՊ ԳՎ ծառայողները 09.04.2014թ. և 14.11.2014թ. մասնակցել են ՀԱՊԿ թմրամիջոցների ապօրինի շրջանառության դեմ պայքարի իրավասու մարմինների ղեկավարների Համակարգող խորհրդի <<ՀԱՊԿ հակաթմրանյութային գործողությունների կենտրոն>> աշխատանքային խմբի խորհրդակցությանը, որի ժամանակ քննարկվել են հիշյալ աշխատանքային խմբի կանոնակարգի և 2015 թ. առաջին կիսամյակի աշխատանքային պլանի նախագծերը, ինչպես նաև ՀՀ-ում <<Հակաթմրանյութային գործողությունների կենտրոնի>> ստեղծման նախադրյալները:

12. ՀՀ ոստիկանության ոլորտի իրավասու ստորաբաժանման   նյութատեխնիկական                                                   վերազինման ապահովում


ՀՀ ոստիկանության ԿՀԴՊ ԳՎ ԹԱՇԴՊ վարչության տեխնիկական վերազինման նպատակով ՀՀ ոստիկանության տնտեսական վարչությանը հայտ է ներկայացվել տրամադրելու համակարգիչներ, լազերային տպիչներ, ռադիոկայան և այլն: Նշված գործընթացի իրականացման ուղղությամբ հայտարարվել է տեխնիկական միջոցների գնման մրցույթ: 

ՀՀ  ՈՍՏԻԿԱՆՈՒԹՅՈՒՆ  ԿՀԴՊ ԳՎ   ԹԱՇԴՊՎ
